
Erindi: Umsögn Sambands íslenskra framhaldsskólanema (SÍF) við mál 40 á 148. 
löggjafarþingi er varðar lækkun kosningaaldurs í lögum um kosningar til sveitarstjórna nr.
5/1998.

Samband íslenskra framhaldsskólanema telur umrætt frumvarp vera afar jákvæða réttindabót 
fyrir ungmenni. Kosningaréttur er gífurlega mikilvæg leið til að taka þátt í samfélagi og hefur 
lýðræðisátakið #Égkýs sem SÍF og LUF hafa staðið fyrir endurspeglað mikinn áhuga ungmenna 
á málefninu. Þá má sérstaklega nefna heimsóknir frambjóðenda í framhaldsskóla, þar sem mikill 
fjöldi nemenda mætti til að hlusta á stjórnmálamenn.

Ungt fólk á aldrinum 16-18 ára stundar flest nám í framhaldsskóla og býr ólögráða í 
foreldrahúsum. Það glímir við sín eigin vandamál og áskoranir sem eiga ekki síður heima í 
þjóðfélagsumræðunni en málefni annarra hópa. Þeirra sjónarhorn er einstakt og þykir okkur 
mikilvægt að rödd þeirra komi fram á sjónarsviðinu til þess að tryggja að þeirra hagsmunum sé 
gætt.

Þá eru ungmenni á þessum aldri meðlimir í lýðræðislegu samfélagi sem greiða til baka til 
samfélagsins og bera ábyrgð á ákvörðunum sínum. Tekjuskattur er dregin af launum 
einstaklings frá 16 ára aldri, einstaklingar geta fengið bílpróf frá 16 ára aldri og er sakhæft í 
almennum hegningarlögum frá 15 ára aldri. Takmörkun á kosningaþáttöku þeirra á þeim 
grundvelli að þau skorti þroska til að taka skynsamlegar ákvarðanir samræmist því ekki þeirri 
staðreynd að lögin gera nú þegar ráð fyrir að þessi ungmenni geti borið ábyrgð á eigin 
ákvörðunum og gjörðum.

SÍF leggur áherslu á að afar mikilvægt er að samhliða lækkun kosningaraldurs verði fjármagn 
og vinna lagt í að auka lýðræðisfræðslu ungmenna til muna. Tryggja þarf fjármagn fyrir herferðir 
eins og #Égkýs þegar boðað er til almennra kosninga til að ýta undir áhuga nemenda á komandi 
kosningum. Einnig þarf að auka lýðræðiskennslu í skólum á milli kosninga, þar sem m.a. er lögð 
áhersla á mikilvægi þátttöku. Ekki nægir að hafa það aðeins á blaði, þ.e. sem einn sex 
grunnþátta í aðalnámsskrá og láta það í hendur hvers og eins kennara að auka kennslu í 
lýðræði. Gera þarf ráð fyrir föstum lið í námsskránni sem tileinkaður er lýðræði, árlega,, t.d. stutt 
lotunámskeið sem skal vera skylt fyrir alla nemendur að sitja á skólabekk. Hefja ætti kennslu í

samband
íslenskra
framhaldsskólanema



stjórnmálafræði strax í efri bekkjum grunnskóla til að tryggja að öllum nemendum sé kynnt 
réttindi sín og mikilvægi lýðræðisþátttöku áður en þeir fá kosningarétt.
Fara þarf í þessar aðgerðir komi til þess að kosningaaldur verði lækkaður í vor.


